
Md, 47. Frumvarp

til laga um takmörk verslunarlóðarinnar í Bolungarvik í Hólshreppi í Norður- 
ísafjarðarsýslu.

Flutningsm.: Skúli S. Thoroddsen.

1. gr.
Svæði það, sem reisa má á verslunarhús í Bolungarvíkurverslunarstað 

í Norður-ísaljarðarsýslu, skal ákveðið af stjórnarráði íslands eftir tillögum 
sýslunefndarinnar i Norður-ísafjarðarsýslu.

2. gr.

Lög nr. 37, 20. október 1905, um stækkun verslunarlóðarinnar i Bol- 
ungarvík, falla úr gildi, þegar stjórnarráðið hefir ákveðið takmörk verslunar- 
lóðarinnar þar samkvæmt 1. gr.

Á s t æ ð u r .

Sú er reyndin á orðin, að takmörk verslunarlóðar Bolungarvikur- 
verslunarstaðar eru allóljós og óvís, þrátt fyrir ákvæði laga nr. 37, 20. okt. 
1905, um það efni, og vita fæstir nokkur skil þar á, þau er skjalleg sje, enda 
leikur mjög á tveim tungum um þau þar manna á meðal. Fá menn ekki við



slíkt unað, enda ærinn bagi að óvissunni, og virðist þvi ekki mega við svo 
búið standa i tjeðu efni.

Fyrir því flyt jeg þetta frumvarp að almennri ósk kjósenda í greind- 
um verslunarstað.


